
సీ. స్వరునిష్ఠురాఘాతసంక్షోభమున కళ్కి

మైనాకుఁ డెవ్వాని మఱుఁగుఁ జొచ్చె

మునికోపనిర్ధూతఘనతరైశ్వర్యంబు

నగభేది కెవ్వాఁడు మగుడ నొసఁగె

సకలజంతువ్రాతసంరక్షణఖ్యాతి

జలధరం బెవ్వానివలనఁ జెందె

సంపత్కటాక్షలక్షణకన్య నలరించి

దనుజారి కెవ్వాడు ధారవోసె

తే. నతఁడు ముంగలఁ గననయ్యె నంబుచరకు

ళీరముఖసత్వచటులసంచారజనిత

బహువిధాభ్రంకషోర్మికాభయదఘుమఘు

మారవశ్రీకరుండు రత్నాకరుండు. 194



క. అచ్చోటఁ గడలిరాయని

నచ్చుగ వీక్షించి కౌతుకాయత్తమతి

న్మెచ్చుకొని చేరనరిగె వి

యచ్చరజనవినుతమైన యవ్వలిదీవిన్. 195



తే. అందలి విచిత్రవేషభాషాభిరాము

లగుపరంగులతోడి నెయ్యమునఁ జిక్కి

చొక్కి బహువత్సరంబు లచ్చో వసించి

పిదపఁ బ్రభుకార్యభారంబు మదిఁ దలంచి. 196



సీ. నవవిధదివ్యరత్నంబు లేనుంగులు

గోపతేజీ ల్పచ్చికుంకుమంబు

కస్తూరివీణెలు కట్టజవ్వాది క

ప్పురము బన్నీరుచెంబులు పటీర

		 ఈ పేజీలో చివరి మార్పు 17 జూన్ 2020న 03:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

